Яр Чаллы шәһәре
40 нчы урта гомуми белем бирү мәктәбе
Интеллектуаль уен
“Көчлеләр, җитезләр, тапкырлар”
Үткәрүче укытучы: Арсланова Л.Х.

                                   Югары категорияле татар теле

                            һәм әдәбияты укытучысы.                             

                     Уенның барышы.

1АБ.  Туган тел! Һәркем өчен газиз сүз бу!
Чөнки тел – тормыш чыганагы,белем чишмәсе!
2 АБ.  Безнең өчен иң изге тел – татар теле. Шагыйрә Мөнәвәрә Аитова әйткәнчә,


Күзләремне ячты минем,


Иркәләде үз телем


Үз телем яктыртты юлны,


Үз телем бирде белем.


Үз телеңне сөйләгәндә


Ярты ул алган белем.


Канатсыз коштай буласың


Белмәсәң ана телен.

1 АБ.  Ә менә бүгенге кичәгә без шушы максатны искә төшереп килдек тә. Безнең алда кызлар үзләренең телен никадәр белүләрен, яратуларын, аның белән никадәр кызыксынуларын күрсәтерләр. Сәхнәгә бәйгедә катнашучы кызларыбызны чакырабыз.

2АБ. Таныш булыгыз: “Зөбәрҗәт иле” кызлары.

1АБ. Каршы алыгыз, алкышлагыз: “Җәүһәр иле” кызлары.

2АБ Бүгенге бәйгене алып бара – Айгөл Илдарханова.

АБ. Сүзне “Зөбәрҗәт иле” патшалыгының ханбикәсенә бирәбез. Ул үзенең вәзирәләре белән таныштырыр.

(әкрен музыка уйный, ханбикә вәзирләре белән таныштыра. Аның исеме нәрсәне аңлата, бу катнашучыга нинди сыйфатлар хас. Катнашучы тамашачылар каршысыннан нәфис хәрәкәтләр, матур адымнар белән уза).

АБ. Үзенең җәүһәрләре белән “Җәүһәрләр иле” ханбикәсе таныштырыр.
(шулай ук таныштыра).

АБ. Бүген бәйгедә тәртип, дөреслек, гаделлек өчен хөкемдарлар җавап бирә.
(Бер укытучы – жюри составы белән таныштыра).

АБ. Ә хәзер һәр патшалык үз иленең исемен яклый.

АБ. Татар кызлары биюе белән кунакларны, бәйгедә катнашучыларны Регина сәламли.

(Концерт номеры).

АБ. Фразеологизмнар – телнең үзенчәлекле бер күренеше. Алар күчерелмә мәгънәле, таркалмаучан, тотрыклы сүзтезмәләр. Фразеологизм һәр телнең үзенә генә хас җәүһәре ул.

Хәзер һәр патшалыкка фәрман җиткерелә. Сез андагы сүзләрнең тылсымлы мәгънәсенә төшенергә тырышыгыз.

1. 3 фразеологизм бирелә. Мәгънәсен аңлат.

2. Төп сүз бирелә. Шул сүз кергән фразеологизм уйлагыз.
3. Фразеологизмнарны тәрҗемә итегез.

(конверт тапшырыла).

АБ. Бәйгегә килүче  кунакларны тәбриклик.
(Концерт номеры)

АБ. Вәзирәләр, фәрман үтәлдеме? “Җәүһәрләр иле” сүзне сезгә бирәбез.
(Җавапларны укыйлар)

АБ. “Зөбәрҗәтләр иле”, рәхим итегез!

(җавапларны укыйлар).

АБ. Залның һәр ягында патшалыкларның җанатарлары – болельщиклары утыра, сез үз патшалыкларыгызның җиңүе өчен үзегездән өлеш кертәсез. 

Сорауларга җавап бирегез.

	1 сорау. Татар теленең барлык сүзләр җыелмасын ничек дип атала?

	1 сорау. Авазлар җыелмасы ничек дип атала?

	2 сорау. Аваз нәрсә ул?
	2 сорау. Авыз нәрсә ул?

	3 сорау.Дәвам итегез: 

Күп яшәгән ни белгән

(күп укыган, шул белгән)
	3 сорау. Сөйдергән дә тел,(биздергән дә тел).


АБ. Хәзер сүзне вәзирәләргә бирәбез. Алар үзләренең сәхнә осталыкларын күрсәтәләр.

(Һәр патшалык сәхнә осталыгын күрсәтә).

АБ.  Вәзирәләребез бик оста. Ә аларның зиһен тизлеге ничек икән, тикшереп карыйк әле. Сәхнәгә “Зөбәрҗәт иле” кызларын чакырабыз.

(Сорауларга җавап бирәләр. Блиц - турнир).
1 сорау. Дөрес әйтелешне өйрәнүче фән? (Орфоэпия).

2 сорау. Күп телләр белүче. (Полиглот).

3 сорау. Кешенең нәрсә белән булса да мавыгуы.(Хобби).

4 сорау. Татарча әйтегез: это глухое место.

5 сорау. Бер хәрефле сүз әйтегез. (Ю).

6 сорау. Телдә кулланылыштан чыккан сүзләр. (Архаизм).

АБ. Сәхнәгә “Җәүһәрләр иле” кызларын чакырабыз.

1 сорау. Дөрес язуны өйрәнүче фән.(орфография).

2 сорау. Бер дәүләттә ике телнең тигез кулланылышта булуы. (икетеллелек).

3 сорау. Аерым төркем телләр арасында кулланыла торган сүзләр. (жаргон).

4 сорау. Татарча әйтегез: отдыхаем под Москвой.

5 сорау. 2 хәрефтән торган сүз төркеме- исем. (ил).
6 сорау. Кулланылышка кереп баручы сүзләр.(неологизмнар).

АБ. Музыкаль тәнәфес. Җанатарлар арасыннан концерт номеры- нәфис сүз сөйләүчегә бәйге игълан итәбез.

(Җанатарлар нәфис сүз сөйли).

АБ Хөкемдарлар үз эшләре белән мәшгуль. Вәзирләребез татар милли киеменә реклама ясыйлар.

АБ. Хөкемдарларга сүз бирәбез.

АБ. Хөрмәтле вәзирәләр, хәзер сезнең игътибарыгызга күренеш тәкъдим итәбез. Күренеш буенча сез сөйләмдә күзәтелгән хаталарны табырга, язып алырга һәм хөкемдарларга тапшырырга тиеш.

(Сценарий күрсәтелә, күренештә катнашучылар диалекталь сүзләр кулланып сөйләшәләр).

АБ. Чираттагы бәйге – Тел көрмәкләндергечләр әйтүчеләр бәйгесе.

(Һәр патшалыктан 3 әр кеше тизәйткечләр әйтү ярышына чакырыла).

АБ. “Зөбәрҗәт иле” кызлары башлагыз.

АБ. Рәхим итегез ,“Җәүһәрләр”.

АБ. Ә хәзер патшалыклар арасында бер-берсен зирәклектә, тапкырлыкта, җитезлектә сынау бәйгесе.

· “Җәүһәр иле” рәхим итегез.

· “Зөбәрҗәтләр иле” рәхим итегез.

АБ. Хөкемдарлар бәйгегә нәтиҗә чыгаралар.

Мин сезгә икешәр (конверт) фәрман тапшырам. Анда хәрефләр салынган. Һәр фәрмандагы хәрефләрне дөрес җыйсагыз, бик матур җыр исеме килеп чыгар.
Кем җырны беренче башлый, шул җиңүче була. 

(жюрига сүз бирелә).

(1,2 алып баручылар чыга)

1АБ. Бу дөньяның төсен, ямен, зәүкын

Кем аркылы, ничек белдем мин?

Бишектә үк мине өйрәтүчем

Туган телем – бәгърем, син ул, син!

2АБ. Рәхмәт сиңа, рәхмәт, тәрбиячем,

Һәр нәрсәнең асыл мәгънәсен.

Син аңлаттың миңа, туган телем,

Син өйрәттең миңа һәммәсен.

1АБ. И телем, сансыз гасырны

Исан-сау кичкән телем!

Сыкраулар теле түгел син,

Күкрәүләр теле бүген.

2АБ. И безнең батыр телебез,
И безнең гәүһәр мирас!

Күпләрне күргән башыңны

Инде син күтәр бераз.

1АБ. Син – минем тере тарихым,

Син – минем киләчәгем,

Тик синдә, газиз туган тел,

Бәхеткә җитәчәгем.

2АБ. И телем, синдә нәфислек.

Чишмәсе кибәрмени?

Гасырлар сиңа тимәде,

Дәверләр тиярмени?

АБ. Хикмәтле дә, бизәкле дә телебезгә багышланган кичебез тәмам.

2АБ. Үз телен өйрәнүче, яратучы һәм саклаучы дуслар һәрвакыт безнең белән булыгыз! Сәламәтлек, уңышлар сезгә!
